
LÖG 
um lögheimili. 

ForsETi ÍsLANDSs 

gjörir kunnugt: Alþingi hefur fallist á lög þessi og ég staðfest þau með samþykki mínu: 

1. gr. 

Lögheimili manns er sá staður þar sem hann hefur fasta búsetu. 
Maður telst hafa fasta búsetu á þeim stað þar sem hann hefur bækistöð sína, dvelst að 

jafnaði í tómstundum sínum, hefur heimilismuni sína og svefnstaður hans er þegar hann er 
ekki fjarverandi um stundarsakir vegna orlofs, vinnuferða, veikinda eða annarra hliðstæðra 

atvika. 

Dvöl í gistihúsi, fangelsi, vinnuhæli, sjúkrahúsi, athvarfi, heimavistarskóla, verbúð, 

vinnubúðum eða öðru húsnæði, sem jafna má til þessa, er ekki ígildi fastrar búsetu. 

2. gr. 
Hver sá sem dvelst eða ætlar að dveljast á Íslandi í sex mánuði eða lengur skal eiga 

lögheimili samkvæmt því sem fyrir er mælt í lögum þessum. Sá sem dvelst eða ætlar að dveljast 

í landinu vegna atvinnu eða náms í þrjá mánuði eða lengur má þó eiga lögheimili hér. 

Starfsmenn sendiráða á Íslandi, sem eru erlendir ríkisborgarar, og liðsmenn Bandaríkj- 
anna, sbr. lög nr. 110 19. desember 1951, eiga ekki lögheimili í landinu. Sama gildir um 

skyldulið þessara manna sem dvelst hér á landi og hefur ekki íslenskt ríkisfang. 

3. gr. 

Lögheimili skal, svo framarlega sem unnt er, talið vera í tilteknu húsi við tiltekna götu 
eða á tilteknum stað, í nafngreindu húsi eða á sveitabæ. 

Félagsmálaráðherra er heimilt að ákveða með reglugerð að lögheimili þeirra, sem búa í 
fjölbýlishúsum, skuli auðkennt með sérstöku íbúðarnúmeri. 

4. gr. 

Enginn getur átt lögheimili hér á landi á fleiri en einum stað í senn. 

Leiki vafi á því hvar telja skuli að föst búseta manns standi, t.d. vegna þess að hann hefur 

bækistöð í fleiri en einu sveitarfélagi, skal hann eiga lögheimili þar sem hann dvelst meiri hluta 

árs. Dveljist hann ekki meiri hluta árs í neinu sveitarfélagi skal hann eiga lögheimili þar sem 

hann stundar aðalatvinnu sína enda hafi hann þar bækistöð. Það telst aðalatvinna í þessu 
sambandi sem gefur tvo þriðju hluta af árstekjum manns eða meira. 

Dveljist maður hérlendis við nám utan þess sveitarfélags þar sem hann átti lögheimili er 

námið hófst getur hann átt lögheimili þar áfram enda hafi hann þar bækistöð í leyfum og taki 
ekki upp fasta búsetu annars staðar. 

Alþingismanni er heimilt að eiga áfram lögheimili í því sveitarfélagi þar sem hann hafði 
fasta búsetu áður en hann varð þingmaður. Sama gildir um ráðherra. 

Prentsmiðjan Gutenberg hf.

Verði eigi skorið úr um fasta búsetu manns skv. 2. og 3. mgr. skal maðurinn sjálfur 
ákveða hvar lögheimili hans skuli vera. Geri hann það ekki ákveður Þjóðskráin það. 

5. gr. 
Maður, sem stundar farmennsku, fiskveiðar eða flutningastarfsemi og hefur hvergi fasta 

búsetu skv. 1. gr., á lögheimili þar sem skip það, loftfar eða annað farartæki, sem hann starfar 

á, hefur aðalbækistöð sína. 

6. gr. 

Verði eigi skorið úr um lögheimili manns samkvæmt undanfarandi ákvæðum skal hann 
eiga lögheimili í því sveitarfélagi þar sem hann síðast hefur haft þriggja mánaða samfellda dvöl 
sem ekki fellur undir 3. mgr. Í. gr. 

7. gr. 

Hjón eiga sama lögheimili. Hafi þau sína bækistöðina hvort skv. 1. gr. skal lögheimili 

þeirra vera hjá því hjónanna sem hefur börn þeirra hjá sér. Ef börn hjóna eru hjá þeim báðum 

eða hjón eru barnlaus skulu þau ákveða á hvorum staðnum lögheimili þeirra skuli vera, ella 
ákveður Þjóðskráin það. Sama gildir um fólk í óvígðri sambúð eftir því sem við getur átt. 

Hjón, sem slitið hafa samvistir, eiga sitt lögheimilið hvort. 

8. gr. 

Barn 15 ára eða yngra á sama lögheimili og foreldrar þess ef þeir búa saman, ella hjá því 
foreldrinu sem hefur forsjá þess. Hafi barn fasta búsetu hjá því foreldri sem ekki hefur forsjá 

þess skal það eiga þar lögheimili enda sé forsjárforeldri samþykkt búsetunni. Hafi forsjá barns 

ekki verið falin öðru hvoru foreldranna á barnið sama lögheimili og það foreldri sem það býr 

hjá. Búi barn hjá hvorugu foreldra sinna á það lögheimili þar sem það hefur fasta búsetu. 

Ákvæði þessarar greinar gilda einnig um lögheimili kjörbarna og fósturbarna. 

9. gr. 

Sá sem dvelst erlendis við nám eða vegna veikinda getur áfram átt lögheimili hér á landi 

hjá skyldfólki sínu eða venslafólki eða í því sveitarfélagi þar sem hann átti lögheimili er hann 
fór af landi brott enda sé hann ekki skráður með fasta búsetu erlendis. 

Íslenskur ríkisborgari, sem gegnir störfum erlendis á vegum ríkisins við sendiráð, 

fastanefnd eða ræðismannsskrifstofu og tekur laun úr ríkissjóði, svo og íslenskur ríkisborgari 

sem er starfsmaður alþjóðastofnunar sem Ísland er aðili að, á lögheimili hér á landi hjá 

skyldfólki sínu eða venslafólki eða í því sveitarfélagi þar sem hann átti lögheimili er hann fór af 

landi brott. 

Ákvæði 1. og 2. mgr. gilda einnig um skyldulið þeirra manna sem þar um ræðir og dvelst 
með þeim erlendis. 

10. gr. 

Ákvæði laga um tilkynningar aðsetursskipta, nr. 73 25. nóvember 1952, skulu gilda um 

breytingu á lögheimili samkvæmt þessum lögum eftir því sem við á. 
Tilkynning um að lögheimili sé að heimili annars manns verður ekki tekin til greina ef 

hann mótmælir því að lögheimilið sé talið hjá honum. 

11. gr. 

Leiki vafi á um lögheimili manns samkvæmt lögum þessum skal leita úrskurðar dómara. 

Rétt er Þjóðskránni, aðila sjálfum, svo og sveitarfélagi er málið varðar, að beiðast 

rannsóknar og úrskurðar um lögheimili en dómari fer með málið að hætti opinberra mála. 
Hann skal að jafnaði leita umsagnar og upplýsinga hjá öllum framangreindum aðilum áður en 
úrskurður gengur.

Velti úrslit einkamáls á því hvar maður á lögheimili samkvæmt lögum þessum er aðilum 
þess máls heimilt að leita úrskurðar um lögheimili í samræmi við 2. mgr. Þeim aðilum öllum er 
og heimilt að áfrýja úrskurði dómara til Hæstaréttar. 

12. gr. 
Lög þessi öðlast gildi 1. janúar 1991. Jafnframt falla úr gildi lög um lögheimili, nr. 35 30. 

maí 1960, með síðari breytingum. 

Gjört í Reykjavík, 5. maí 1990. 

Vigdís Finnbogadóttir. 

(L.S.) 

Jóhanna Sigurðardóttir. 

LOG 

um veitingu ríkisborgararéttar. 

Forseri ÍsLanDs 

gjörir kunnugt: Alþingi hefur fallist á lög þessi og ég staðfest þau með samþykki mínu: 

1. gr. 

Ríkisborgararétt skulu öðlast: 
Almqviíst, Jan Sigvard, verslunarmaður í Reykjavík, f. 1. september 1959 í Svíþjóð. 

Alwood, John Nathaniel, tölvufræðingur í Mosfellsbæ, f. 13. september 1958 í Englandi. 

Amin, Niral B., nemandi í Mosfellsbæ, f. 5. desember 1972 á Indlandi. 

Anbari, Mostafa, rafeindavirki í Reykjavík, f. 28. júlí 1953 í Marokkó. Fær réttinn 3. 

október 1990. 

Andersen, Jakob Andreas, uppeldisfulltrúi í Reykjavík, f. 8. október 1952 í Danmörku. 
Brynja Dan Gunnarsdóttir, barn í Reykjavík, f. 25. ágúst 1985 á Sri Lanka. 

7. Catacutan, Leonardo Dungca, skrifstofumaður í Reykjavík, f. 22. september 1960 á 

Filippseyjum. 
8. Chudakanthi, Aurangasri, húsmóðir á Ísafirði, f. 24. október 1942 á Sri Lanka. 

9. Crowe, Margrét Ann, röntgentæknir í Reykjavík, f. 20. júlí 1954 í Skotlandi. 

10. Cummings, Roger, bifreiðastjóri í Reykjavík, f. 18. apríl 1950 í Englandi. 

11. Davis, Daniel Lee, sjómaður í Vestmannaeyjum, f. 21. apríl 1965 í Bandaríkjunum. 

12. Eichmann, Kurt Willi, sjómaður í Reykjavík, f. 23. desember 1948 í Þýska alþýðulýðveld- 

inu. 
13. Engle, Hojaylah, forstöðukona í Reykjavík, f. 12. janúar 1955 á Filippseyjum. 

14. Fung, Joseph Ka Cheung, tónlistarmaður í Reykjavík, f. 27. júlí 1955 í Hong Kong. Fær 

réttinn 7. september 1990. 
15. Garside, Christopher Dignus, nemandi í Reykjavík, f. 20 júlí 1969 í Bretlandi. 

16. Haugen, Herborg Laufey Ólafsdóttir, verkakona í Reykjavík, f. 10. janúar 1919 á Íslandi. 

17. Jón Hannesson, verkamaður í Reykjavík, f. 1. júní 1926 á Hvammstanga. 

18. Kazmi, Syed Zulkernain, verkamaður í Stykkishólmi, f. 16. mars 1962 í Pakistan. 

